
〈地官鄉師。乃葬執纛以與匠師御匶古柩字而治役註云匠師事官之屬其於司空若鄉師之於司徒也鄉師主役匠師主衆匠共主葬引纛翳也〉

〈即羽葆也執以指麾挽柩之役。正其行列進退也〉

〈方相氏〉

[image: {{{caption}}}]

〈夏官方相氏掌蒙熊皮黄金四目玄衣朱裳執戈揚盾大喪先匶謂葬使之前導以却㐫惡也及墓入壙以戈撃四隅敺罔兩也挽歌杜佑通典〉

〈魯哀公十一年吳于伐齊將戰齊將公孫夏命其徒歌虞殯杜元凱曰虞殯送葬歌曲也　公孫夏示必死故命其徒而歌之孔達曰虞殯者謂〉

〈啓殯將虞之歌也今人謂之挽歌漢髙帝時齊王田横自殺其故吏不敢哭泣。但隨柩叙表而後代相承以為挽歌藎因於古也晉成帝咸康七〉

〈年。有司聞奏。依舊選公卿以下六品子弟六十人爲挽郎。詔又停之。撃虞云。漢魏故事。大喪及大臣之喪。執綍者挽歌新禮以爲挽歌出於漢武帝〉

〈役人歌勞。聲辭哀切遂以爲送終之禮雖音曲摧搶非經與所制不宜以歌爲名按挽歌傳稱君子作歌。惟以告哀以歌爲名。亦無所嫌宜定新禮〉

〈如舊　宋文帝元嘉十七年元皇后崩詔停選挽郎大唐元陵之制屬三繆。練紼於輼輬車爲挽。凡六紼。各長三十丈圍七寸執紼挽士虎賁千〉

〈人皆白布褲褶白布介幘分爲兩番挽郎二百人皆服白布深衣白布介憤。助之挽。兩邊各一紼挽歌二部各六十四人八人爲列執翣品官左右〉

〈各六人。皆服白布褠衣。白布介幘左右司馬各八人皆戴白布武弁服白禲布。禲。音屬。謂櫺長。無領緣并執鐸代哭百五十人衣幘與挽歌同至時〉

〈有司引列於輼輬車之前後。〉





永樂大典卷之七千三百八十九

